
1037 ആമത മഹാരാജശ്രീ വടെക്കെ അധികാരി സുപ്രഡെണ്ടെർ കൃസ്തൊപ്പർ പീലി
 സ്സായ്പു അവർകളെ സന്നിധാനത്തിങ്കൽ ബൊധിപ്പിപ്പാൻ കുറുമ്പ്രനാട്ട അദാലത്ത
 ദൊറൊഗ ചന്ദ്രയ്യ്യൻ എഴുതിക്കൊണ്ട അരജി. സന്നിധാനത്തിങ്കന്നു കല്പിച്ചി വന്ന
 ബുദ്ധിയുത്തരം വായിച്ച അവസ്ഥ മനസ്സിലാകയും ചെയ്തു. ജൂലായി മാസത്തെയും
 അഗൊസ്തുമാസത്തെയും സെത്തെമ്പ്രമാസത്തെയും ഇമൂന്ന മാസത്തെയും മുന്ന വീല 36
 എഴുതി അയക്കണമെന്ന എല്ലൊ ബുദ്ധി ഉത്തരത്തിൽ ആകുന്നത. ജൂലായി മാസത്തിൽ
 ഉറുപ്പിക 1 നി എണ്ണ വെല നാഴി പതിനാറ ആകയും അഗൊസ്തു മാസത്തിൽ ഉറുപ്പിക
 1 നി എണ്ണ വെല നാഴി പതിനാറാകയും സെത്തെമ്പ്രമാസത്തിൽ ഉറുപ്പിക1 നി എണ്ണവെല
 നാഴി പതിനഞ്ചി ആകയും ഇപ്രകാരം വെച്ച വാങ്ങി ഇരിക്കുന്ന വാണിയന്റെ കയൊപ്പ
 ഇട്ട എഴുതി ഇ അരജിഒടകൂട വെച്ചിരിക്കുന്ന. കടലാസ്സും തുഅലും തലച്ചെരി ഇന്നും
 കൊഴിക്കൊട്ടിന്നും അത്ത്രെ വാങ്ങി ഇരിക്കുന്നത. അതിന്റെ വെലപ്രകാരം വാങ്ങിയ
 ഉടയക്കാരനെകൊണ്ട എഴുതിച്ച ഒപ്പിടീച്ച വഴിയെ സന്നിധാനത്തിങ്കലെക്ക അയ
ക്കുന്നതും ഉണ്ട. മറപടി കല്പന വരുംപ്രകാരം ഞാൻ നടക്കുന്നതും ഉണ്ട. എന്നാൽ
 കൊല്ലം 973 ആമത മീനമാസം 30 നു ഇങ്കിരിയസ്സ കൊല്ലം 1798 ആമത അപിരീൽ മാസം
 9 നു വന്നത.

1038 ആമത മഹാരാജശ്രീ പിലിസ്സായ്പു അവർകളിടെ സന്നിധാനത്തിങ്കലെക്ക
 കുറുമ്പ്രനാട്ട നമ്മിണ്ടത്തറയിൽ ഇരിക്കും മരുതാട്ട കണ്ടിഇൽ വാണിയൻ ചെക്കു
 എഴുതി അറിയിക്കുന്ന അവസ്ഥ. കൊല്ലം 972 ആമത മിഥുനമാസത്തിൽ ഉറുപ്പിക 1 നി
യെണ്ണവെല നാഴി പതിനാറു. കർക്കടമാസത്തിൽ ഉറുപ്പ്യ 1 നി യെണ്ണവെല നാഴി
 തിനാലു. ചിങ്ങ മാസത്തിൽ ഉറുപ്പിക 1 നി യെണ്ണ വെല നാഴി പതിനഞ്ചും. ഇപ്രകാരം
 നാട്ടിൽ എക്കം പൊലെ കച്ചെരിക്ക എണ്ണ ഞാൻ കൊടുത്തിട്ട ഉറുപ്പിക വാങ്ങി ഇരിക്കുന്നു.
 എന്നാൽ കൊല്ലം 973 ആമത മീനമാസം 26 നു എഴുതിയത. ഈ ചെക്കുവിന്റെ ഒപ്പ മുല്ല
 അല്ലിക്കാനും നമ്പുതീരി രാമപട്ടരും സാക്ഷി.

1039 ആമത മഹാരാജശ്രീ വടക്കെ അധികാരി മജിസ്ത്രാദ പീലി സായ്പു അവർകളുടെ
 സന്നിധാനത്തിങ്കൽ കെൾപ്പിക്കുവാൻ തലച്ചെരിഇൽ ദൊറൊഗ വയ്യപ്പുറത്ത
 കുഞ്ഞിപ്പക്കി എഴുതിയ അർജി. ഈ മാസം 25 നു ഞാൻ ദ്രെമ്മൻ സായ്പു ഒടു ഞാൻ
 അനുവാദവും വാങ്ങി കാരക്കാട്ട നെറിച്ചക്ക പൊയി. 26 നു രാത്രി 10 മണിക്ക ഞാനും
 എന്റെ കൂട രണ്ട ശിപ്പായിമാരും കൂടി എന്റെ വീട്ടിൽ പൊകുന്ന വഴിക്ക തലച്ചെരി
 കൊട്ടഇന്റെ കെഴക്കെ കൊത്തളത്തിന്റെ സമീപം പൊറത്തു യെത്തിയപ്പൊൾ
 നെറിച്ചക്കപൊയ മാപ്പളച്ചി പെണ്ണുങ്ങൾ എകദെശം മുപ്പതു പെണ്ണുങ്ങളും അവരെ കൂട
 ഒരു മാപ്പളയും എന്റെ വഴിയെ വരുന്നപ്പൊൾ ഞാങ്ങളെ മെക്കട്ട രണ്ട ആണുങ്ങൾ
 പാഞ്ഞി ഞാങ്ങള മറിച്ചിട്ടിരിക്കുന്ന എന്ന പറഞ്ഞ വഴീന്ന പെണ്ണുങ്ങൾ അയ്യം
 വിളിക്കുന്നത കെട്ടാരെ ഞാൻ അവിട മടങ്ങി നിന്ന ആരാകുന്ന പെണ്ണുങ്ങളെ മെക്കിട്ട
 
പാഞ്ഞി മറിച്ചിട്ടത എന്നു ചൊദിച്ചപ്പൊൾ അവര രണ്ടും പറഞ്ഞി ഞാങ്ങൾ ദ്രെമ്മൻ
 സായ്പൂന്റെ പണിക്കാറാകുന്ന. എന്നപ്പൊൾ അവര രണ്ടും തീയരൊ മുക്കുവരൊ
 വല്ല ജാതിയൊ എന്ന യെനക്ക തിരിഞ്ഞിട്ടുമില്ല. എന്നാരെ ആ പെണ്ണുങ്ങളെയൊക്കെ
36. bill എന്നു ഗുണ്ടർട്ട് രേഖപ്പെടുത്തുന്നു.

